
				இப்பக்கம் மெய்ப்பு பார்க்கப்படவில்லை
நை து. சுந்தரவடிவேலு 57

அதன் உண்மையைக் கண்டறிய, அவர் அங்குச் சென்றார். எட்டுக் _i தொலைவு மிதிவண்டியில் சென்று, அவர் அறிந்து கொண்டது ாள்ள7 o

அப் பள்ளி நடக்கவில்லை என்பது, அப்படியொரு வாக்கு மூலத்தைப் பெற்றுக்கொண்டு அவர் திரும்பி வந்தார்.

பக்கத்து ஊருக்குச் சென்றிருந்த நிர்வாகிக்கு, இந்தச் செய்தி காற்றில் விாைந்து எட்டிற்று.

அவர் என்ன செய்தார்?

மிதிவண்டியில் விரைந்து சென்றார்; பாதி வழியில் ஆய்வாளரைக் அண்டார்; வீழ்ந்து வணங்கினார். வாக்கு மூலத்தைத் திருப்பித்தர வேண்டினார்; போதிய கைம்மாறு கொடுப்பதாக ஆசை காட்டினார். ஆய்வாளர் மசியவில்லை.

நிர்வாகி பொங்கினார்; தாக்கினார்; வாக்குமூலத்தைப் பிடுங்கிக் வழித்துப் போட்டார்; பிறகு ஊர் திரும்பினார்.

அடிபட்ட ஆள்வாளர், நொந்த உடம் போடும் உள்ளத்தோடும் துணையின்றித் திரும்பினார்.


	

8. அரசு ஊழியருக்குப் பாதுகாப்பு

வழிமறிக்கப்பட்ட ஆய்வாளர், நேரே வழியில் இருந்த ஆமதாலவலசா காவல் நிலையம் சென்றார்.

ஆசிரிய நிர்வாகியின்மேல் புகார் கொடுத்தார்; பின்னர் சீகாகுளம் வந்து சேர்ந்தார்.

அன்று, காவல் நிலையத் தலைவரான ஆய்வாளர் விடுப்பில் இருந்தார்; பொறுப்பில் இருந்த தலைமைக் காவலர், புகாரைப் பதிந்துகொண்டு, எடுக்க வேண்டிய நடவடிக்கையை எடுத்தார்.

ஆசிரிய நிர்வாகி, சும்மா இருந்தாரா? இல்லை. தலைமைக் காவலரை நெருக்கினார்; பனத்தால் மயக்க முயன்றார்; தன் செல்வாக்கால் மிரட்டினார்.

தலைமைக் காவலர் கோழையானவரா? இல்லை. விலை போனாரா? இல்லை. கருமமே கண்ணாக இருந்தார்; விழிப் போடும் உறுதியோடும் பணியாற்றினார்.

